
KONTEKSTI  
Arritja e zhvillimit të qëndrueshëm duke ruajtur dhe përmirësuar mjedisin dhe biodiversitetin e tij, për të garantuar të drejtat e njeriut për një botë të shëndetshme dhe produktive, janë disa nga sfidat me të cilat po përballen ekonomitë aktuale. Ekonomitë ekzistuese çojnë në mbishfrytëzimin e burimeve natyrore, degradimin e përshpejtuar të mjedisit, rritjen e numrit të ndryshimeve klimatike dhe efektet e tyre negative. Kjo është mjaft e dukshme në sektorin e zhvillimit bujqësor dhe rural. Mosmarrja në konsideratë e ndikimit në mjedis të diversifikimit rural dhe aktiviteteve bujqësore sjell dëm në mjedisin natyror dhe atë të gjallë. 
Duke njohur efektet negative të mosveprimit për brezat e ardhshëm, për dekada, BE-ja ka prezantuar incentiva për modele alternative miqësore me mjedisin për zhvillimin e qëndrueshëm bujqësor dhe rural. Në kuadër të procesit të integrimit në BE, vendet e paraaderimit, si vendet e Ballkanit Perëndimor, janë të detyruara t’i nënshtrohen një procesi përafrimi dhe miratimi të politikave lidhur me mbrojtjen e mjedisit dhe ndryshimet klimatike. Prandaj, në vijim të shembullit të Politikës së Përbashkët Bujqësore të BE-së, programet kombëtare të zhvillimit bujqësor dhe rural specifike për vendin duhet ta pasqyrojnë çështjen mjedisore si një pjesë përbërëse të mbështetjes. Megjithatë, sipas progres-raporteve të BE-së për vendet përkatëse, secili prej tyre është në nivel të ndryshëm zhvillimi për sa i përket zhvillimit bujqësor dhe rural. Këto gjetje u përdorën nga Rrjetet për Zhvillimin rural të vendeve të Ballkanit Perëndimor, dhe bashkëpunuan me Rrjetin Ballkanik për Zhvillimin Rural (BRDN), për të kriijuar një projekt që do të: 
 1) intensifikojë shkëmbimin e përvojës dhe shembujve të praktikës së mirë, për ta përfshirë popullatën rurale, nëpërmjet organizatave që veprojnë në terren, në aktivitete që sjellin në praktikë aspektet pozitive të ndryshimeve të politikës së BE-së, të prezantuara me CAP-in lidhur me çështjet e mbrojtjes së mjedisit dhe natyrës, dhe 
2) punojë më intensivisht me palët e interesit dhe komunitetin rural për të advokuar së bashku dhe për të ofruar zgjidhje për politika të bazuara në evidencë për vendimmarrësit e programeve kombëtare të zhvillimit bujqësor dhe rural.   
Sektori civil mund të luajë rol të rëndësishëm në procesin e arritjes së zhvillimit të qëndrueshëm rural dhe t’i japë shtysë periudhës së tranzicionit drejt zhvillimit, i cili përmbush nevojat e së tashmes pa cënuar mundësinë e brezave të ardhshëm për të përmbushur nevojat e tyre. OSHC-të mund të advokojnë në mënyrë aktive në këtë drejtim, të marrin pjesë në procesin e vendimmarrjes dhe të ndikojnë tek autoritetet vendore dhe kombëtare për të krijuar një mjedis mundësues për zhvillimin e qëndrueshëm dhe mbrojtjen e mjedisit, me fokus në ekonominë dhe sipërmarrjen e gjelbër.
Duke marrë shkas nga kjo, rrjetet për zhvillimin rural të Maqedonisë së Veriut, Malit të Zi, Serbisë, Bosnjë dhe Hercegovinës, Shqipërisë, Kosovës dhe Kroacisë, të bashkuara nëpërmjet Rrjetit Ballkanik për Zhvillimin Rural (BRDN), krijuan dhe që prej prillit të vitit 2018 ndërmorën zbatimin e një projekti gjithëpërfshirës trevjeçar “Rrjetëzim dhe Advokim për Ekonominë e Gjelbër” - NAGE. Qëllimi i projektit është të ofrojë mbështetje në rritjen e ndikimit të politikës dhe vendimmarrjes së Rrjetit Ballkanik për Zhvillimin Rural (BRDN) dhe të organeve të saj përbërëse, nëpërmjet përfshirjes në proceset e programit të zhvillimit bujqësor dhe rural dhe të reformës së politikave për prezantimin e konceptit të ekonomisë së gjelbër. Projekti do të kontribuojë në ndërgjegjësimin e popullatës rurale për çështjen e mbrojtjes së mjedisit, me synim ndryshimin e perceptimit të tyre, duke mos i parë shpenzimet shtesë si një barrë që rëndon më shumë situatën e tyre të vështirë ekonomike, por si një perspektivë për zhvillim sipërmarrës dhe mundësi për diversifikim rural. Për ta realizuar këtë, partnerët do të punojnë për: 
1) zhvillimin e kapaciteteve të organizatave rurale që veprojnë në terren për të ruajtur rolin e tyre si mbështetëse të reformës bujqësore dhe rurale (Objektivi Specifik 1); 
2) prezantimin e konceptit të ekonomisë së gjelbër nëpërmjet fushatave promocionale dhe mbështetjes me nëngrante për organizatat që veprojnë në terren, për ta vënë konceptin në praktikë dhe për të ofruar evidenca mbi efektet e tij (Objektivi Specifik 2); dhe 
3) zhvillimin e zgjidhjes së politikave bazuar në evidenca, në bashkëpunim me komunitetin e akademikëve, dhe zbatimin e modelit të advokimit të bazuar në të drejta, për të lehtësuar përafrimin e programeve kombëtare të zhvillimit bujqësor dhe rural me CAP-in e BE-së (Objektivi Specifik 3).
Dhënia e granteve të vogla për zbatimin e iniciativave të organizatave të shoqërisë civile nga vendet e synuara do të mundësojë zbatimin e projekteve të rëndësishme për komunitetet vendore, dhe në të njëjtën kohë edhe forcimin e kapaciteteve të organizatave të vogla të shoqërisë civile, nëpërmjet një procesi gjithëpërfshirës, duke përfshirë trajnime, aktivitete mentorimi dhe zbatim praktik të njohurive të fituara. 
Në kuadër të kësaj thirrjeje, planifikohet që 36 organizatave nga vendet e synuara
 t’iu jepen grante për zbatimin e iniciativave të tyre të orientuara drejt ndërmarrjes dhe pilotimit të sipërmarrjes së gjelbër. 
Me këtë thirrje, Rrjeti Shqiptar për Zhvillimin Rural si Autoriteti Kontraktues planifikon t’u japë 6 organizatave  nga Shqipëria grante për të pilotuar projekte të sipërmarrjes së gjelbër.
1. OBJEKTIVAT E THIRRJES
Objektivi i kësaj Thirrjeje për propozime është të ndërmarrë dhe pilotojë projekte të sipërmarrjes së gjelbër nëpërmjet OSHC-ve që veprojnë në terren.
Gjithashtu, financimi me nëngrante pritet të kontribuojë në forcimin e OSHC-ve vendore nëpërmjet ngritjes së kapaciteteve dhe zbatimit të iniciativave të tyre, si dhe të rrisë ndërgjegjësimin e përgjithshëm mbi rëndësinë e ekonomisë së gjelbër, sipërmarrjes së gjelbër dhe punës së organizatave të shoqërisë civile.
2. REZULTATET E PRITSHME 
· 36 OSHC nga 6 vende të financuara me nëngrante në shumën prej 126.000 Euro; 
· 36
 projekte të sipërmarrjes së gjelbër të zbatuara nga OSHC-të që veprojnë në terren; 
· Puna dhe rëndësia e OSHC-ve vendore të promovohet gjerësisht në publik;
Për më tepër, efektet e projekteve të sipërmarrjes së gjelbër do të monitorohen dhe të maten për të parashikuar rreziqet, vlerësuar pengesat me të cilat përballen OSHC-të gjatë zbatimit, si dhe aksesin në pikat e forta dhe efektet pozitive të projekteve të zbatuara, me qëllim përcaktimin e zgjidhjeve përmes politikave të bazuara në evidenca, të cilat do të prezantojnë ligjërisht dhe mbështesin konceptin e sipërmarrjes së gjelbër në vendet e përfaqësuara të projektit. 
3.  KRITERET E PRANUESHMËRISË
Kjo Thirrje përfshin tre grupe të kritereve të pranueshmërisë lidhur me: 
1) Aktorët, duke përfshirë:
· Aplikantin, që nënkupton subjektin që dorëzon projekt-propozimin (kriteret e pranueshmërisë të përcaktuara në pikën 4.1.1),
· Partnerët, nëse ka (kriteret e pranueshmërisë të përcaktuara në pikën 4.1.2)
2) Aktivitetet 
· Aktivitete për të cilat mund të jepet një grant (kriteret e pranueshmërisë të përcaktuara në pikën 4.2.5);
3) Shpenzimet 
· Llojet e shpenzimeve që mund të merren parasysh në përcaktimin e shumës së grantit (kriteret e pranueshmërisë të përcaktuara në pikat 4.3.2, 4.3.3 dhe 4.3.4)
4.1 RREGULLAT E PËRGJITHSHME TË THIRRJES PËR PROPOZIME
4.1.1 Kush mund të aplikojë?
Organizatat e regjistruara në përputhje me ligjet në fuqi të Shqipërisë, të cilat përmbushin kushtet e mëposhtme, kanë të drejtë të aplikojnë në këtë Thirrje:
· Të jenë persona juridikë dhe
· Jofitimprurës dhe
· Shtetas shqiptarë
· Të regjistruara të paktën 12 muaj përpara afatit për dorëzimin e projekt-propozimeve 
· dhe të jenë të regjistruara si organizata jofitimprurëse me fokus kryesor në fushat e mëposhtme :   
· Bujqësi dhe zhvillim rural 
· Mbrojtje e ekologjisë dhe e mjedisit
· Zhvillim social-ekonomik (psh. OSHC që veprojnë si sipërmarrje sociale)
· Edukim, politika dhe shërbime sociale, punë dhe politika për të rinjtë, fuqizim ekonomik të grave, vullnetarizëm dhe fusha të ngjashme.
Me dhënien e kontratës, aplikanti do të jetë përfituesi i identifikuar si Koordinator në Kontratën e Grantit. Koordinatori është ndërmjetësi kryesor i Autoritetit Kontraktues. Ai përfaqëson dhe vepron në emër të çdo partneri tjetër (nëse ka) dhe koordinon planifikimin dhe zbatimin e projektit. Koordinatori është drejtpërsëdrejti përgjegjës për përgatitjen dhe menaxhimin e ndërhyrjes. 
Shënim: Individët, partitë politike, organizatat e huaja dhe ndërkombëtare, institucionet qeveritare dhe organizatat fetare nuk mund të marrin pjesë në këtë Thirrje për propozime.
4.1.2 Partnerët
Për këtë Thirrje nuk është e detyrueshme të ketë partnerë. 
Nëse përfshihen partnerë në projekt, ata mund të jenë organizata të shoqërisë civile, autoritete vendore, organe shtetërore dhe institucione publike. Partnerët luajnë një rol real në projekt, por mund të mos marrin financim nga granti, me përjashtim të dietave ose shpenzimeve të udhëtimit.
Partnerët, nëse ka, mund të listohen në Formularin e Aplikimit, seksioni VII – "Partnerët“. 
4.2 PROJEKTET E PRANUESHME: AKTIVITETE PËR TË CILAT MUND TË DORËZOHET NJË PROJEKT 
4.2.1 Përkufizimi
Një projekt përbëhet nga një set aktivitetesh.
4.2.2 Kohëzgjatja
Kohëzgjatja e planifikuar e projektit nuk mund të jetë më e shkurtër se 3 muaj dhe as më e gjatë se 6 muaj. 
4.2.3 Vendi i zbatimit 
Aktivitetet e projektit duhet të zbatohen në territorin e Shqipërisë. 
4.2.4 Sektorët ose tematikat e pranueshme
Kjo Thirrje synon organizatat e shoqërisë civile që punojnë në një ose disa nga fushat e mëposhtme tematike: 
· zhvillimin e qëndrueshëm, mbrojtjen e mjedisit dhe ndryshimet klimatike, 
· zhvillimin socio-ekonomik, 
· edukimin, 
· politikat dhe shërbimet sociale, 
· punën dhe politikat për të rinjtë, 
· fuqizimin ekonomik të grave,
· vullnetarizmin,
· zhvillimin bujqësor dhe rural. 
4.2.5 Llojet e projekteve që mund të financohen përmes kësaj Thirrjeje
Llojet e projekteve që mund të financohen përmes kësaj thirrjeje (lista nuk është shteruese):
· Projekte sipërmarrëse me ndjeshmëri të lartë ndaj problemeve mjedisore (sipërmarrja e gjelbër);
· Aktivitete me ndikim të përgjithshëm pozitiv ndaj mjedisit natyror;
· Aktivitete për ruajtjen e mjedisit dhe peizazhit natyror;
· Aktivitete të gjelbra që kontribuojnë në të ardhmen e qëndrueshme të zonave rurale;  
· Projekte trajnimi dhe vizita në terren lidhur me sipërmarrjen e gjelbër; 
· Organizimi i konferencave, tryezave të rrumbullakëta, workshop-eve dhe seminareve (një numër i kufizuar për sa i përket ditëve dhe aktiviteteve për projekt propozime) lidhur me sipërmarrjen e gjelbër;
· Hartimi i rekomandimeve për politikat ose legjislacionin për “gjelbërimin” e ekonomisë në zonat rurale;
· Fushata edukuese mbi konceptin e ekonomisë së gjelbër; 
· Botim i broshurave, manualeve mbi praktikën e mirë;
· Testim i qasjeve novatore; 
· Aktivitetet pilot për gjenerimin e të ardhurave që synojnë sigurimin e vijimësisë së projektit përtej përfundimit të kontratës;
· Projekte që synojnë sigurimin e mbulimit të duhur të organizatave që veprojnë në terren dhe llojeve të tjera të organizata vendore jofitimprurëse.
4.2.6 Llojet jo të pranueshme të projekteve  
· projekte lidhur vetëm ose kryesisht me sponsorizime individuale për pjesëmarrje në workshop-e, seminare, konferenca dhe kongrese;
· projekte lidhur vetëm ose kryesisht me bursa individuale për studime ose kurse trajnimi;
· projekte lidhur vetëm ose kryesisht me konferenca që zhvillohen vetëm një herë, dhe në aktiviteteve të ngjashme;
· projekte lidhur vetëm ose kryesisht me kërkimin akademik dhe/ose studime fizibiliteti;
· projekte lidhur vetëm ose kryesisht me investimet në infrastrukturë dhe/ose prokurim pajisjesh; 
· projekte lidhur me partitë politike ose me natyrë politike/militante;
· projekte lidhur me ndihmat në raste emergjencash ose donacione bamirëse;
· projekte që janë pjesë e aktiviteteve të përgjithshme të institucioneve shtetërore kompetente ose shërbimeve të administratës shtetërore, duke përfshirë qeverinë vendore;
· projekte lidhur me: industrinë e duhanit (kodi CAEN 16), prodhimin e pijeve alkoolike të distiluara (kodi CAEN 1591), armëve dhe municioneve (kodi CAEN 296).
4.2.7 Numri i aplikimeve për aplikant
Aplikanti nuk mund të dorëzojë më shumë se një aplikim në këtë Thirrje për propozime. 
Aplikanti mund të përfshihet si partner në jo më shumë se një aplikim tjetër ne kësaj në këtë Thirrje për propozime.  
4.3 MBËSHTETJA FINANCIARE 
4.3.1 Alokimi i fondeve 
Shuma e përgjithshme paraprake e disponueshme për mbështetjen financiare të organizatave të shoqërisë civile për zbatimin e projekteve të tyre sipas kësaj Thirrjeje për propozime është 126,000 Euro, ose 21,000 Euro për vend. 
Çdo grant i kërkuar për projekte individuale duhet të korrespondojë me shumat e mëposhtme: 
· Shuma minimale e grantit 3.000 Euro
· Shuma maksimale e grantit 3.500 Euro
Çdo projekt-propozim, i cili kërkon një grant që nuk përkon me shumat e sipërpërmendura, nuk do të pranohet. Bashkëfinancimi nga aplikanti nuk parashikohet në këtë Thirrje. 
Autoriteti Kontraktues rezervon të drejtën të mos i japë të gjitha fondet në dispozicion të kësaj Thirrjeje. 
Rekomandohet që shpenzimet për kategoritë e buxhetit: 1 – Burimet njerëzore dhe 4 – Zyra vendore, të mos tejkalojnë 35% të fondeve totale të kërkuara. 
4.3.2 Pranueshmëria e shpenzimeve
Vetëm ‘shpenzimet e pranueshme’ mund të mbulohen nga një grant. Kategoritë e pranueshme dhe jo të pranueshme të shpenzimeve paraqiten më poshtë. Buxheti është një përllogaritje e shpenzimeve dhe një tavan i përgjithshëm për ‘shpenzimet e pranueshme’. 
Rimbursimi i shpenzimeve të pranueshme bazohet në shpenzimet aktuale të kryera nga përfituesit(t).
Rekomandimet për dhënien e një granti janë gjithmonë subjekt i kushtit që kontrollet që paraprijnë nënshkrimin e kontratës së grantit të mos konstatojnë probleme që kërkojnë ndryshime në buxhet (si gabime aritmetike, pasaktësi, shpenzime jorealiste dhe shpenzime jo të pranueshme). Kontrollet mund të rezultojnë në kërkesa për qartësim dhe që Autoriteti Kontraktues të bëjë modifikime ose reduktime për të adresuar gabime ose pasaktësi të tilla. 
Prandaj, është në interes të aplikantëve që të ofrojnë buxhet realist dhe me kosto efikase.
Kriteret e pranueshmërisë së shpenzimeve 
Shpenzimet e pranueshme janë shpenzime aktuale të shkaktuara nga Koordinatori që përmbushin të gjitha kriteret e mëposhtme:
a) ato shkaktohen gjatë zbatimit të projektit siç përcaktohet në Nenin 2 të Kontratës së Grantit. Në veçanti:
(i) Shpenzimet lidhur me shërbimet dhe punimet të kenë lidhje me aktivitetet e kryera gjatë periudhës së zbatimit. Shpenzimet lidhur me furnizimet të kenë lidhje me shpërndarjen dhe instalimin e objekteve gjatë periudhës së zbatimit. Nënshkrimi i një kontrate, bërja e një porosie, apo kryerja e shpenzimeve brenda periudhës së zbatimit për ofrimin në të ardhmen të shërbimeve, punimeve ose furnizimeve pas përfundimit të periudhës së zbatimit nuk e përmbushin këtë kërkesë. 
(ii) Shpenzimet e shkaktuara duhet të paguhen përpara dorëzimit të raporteve përfundimtare. Ato mund të paguhen më pas, nëse renditen në raportin përfundimtar së bashku me datën e vlerësuar të pagesës;
b) ato paraqiten në buxhetin e përgjithshëm të përllogaritur për projektin;
c) ato janë të nevojshme për zbatimin e projektit;
d) ato janë të identifikueshme dhe të verifikueshme, në veçanti regjistrohen në librat kontabël dhe përcaktohen sipas standardeve kontabël, dhe praktikave të zakonshme të kontabilitetit të shpenzime të zbatueshme për Kontraktorin;
e) ato përputhen me kërkesat e legjislacionit të zbatueshëm për taksat dhe çështjet sociale.
f) ato janë të arsyetuara, të justifikuara dhe përputhen me kërkesat e menaxhimit të shëndoshë financiar, në veçanti lidhur me ekonominë dhe eficiencën.

4.3.3 Shpenzimet e pranueshme direkte
Për të qenë të pranueshme për këtë thirrje për propozime, shpenzimet duhet të klasifikohen si: 
a) shpenzime për stafin e caktuar për projektin, që korrespondojnë me pagat aktuale bruto, duke përfshirë pagesat për sigurimet shoqërore dhe shpenzime të tjera lidhur me shpërblimin; pagat dhe shpenzimet nuk i tejkalojnë ato që i ngarkohen zakonisht Koordinatorit, përveç rasteve kur tregohet arsyeja dhe rëndësia e zhvillimit të projektit; 
b) shpenzime udhëtimi dhe jetese për stafin dhe personat e tjerë që marrin pjesë në projekt, me kushtin që të mos i tejkalojnë ato që i ngarkohen zakonisht Përfituesi(t) sipas rregullave dhe rregulloreve të zbatueshme në Shqipëri; 
c) shpenzime për blerjen e pajisjeve të vogla (të reja ose të përdorura), furnizimeve dhe materialeve të dedikuara posaçërisht për qëllime të projektit, me kushtin që pronësia të transferohet në fund të Projektit. Shpenzimet për blerjen e pajisjeve të vogla nuk duhet ta tejkalojnë 20% të buxhetit total të projektit.
d) shpenzime amortizimi, qiramarrjeje ose qiradhënieje për pajisje (të reja ose të përdorura) dhe furnizime të dedikuara posaçërisht për qëllime të projektit; 
e) shpenzime për produkte konsumi; 
f) shpenzime për kontrata shërbimi, furnizimi dhe pune të dhëna nga Kontraktori për qëllime të projektit; 
g) shpenzime që lindin direkt nga kërkesat e Kontratës (shpërndarje e informacionit, vlerësim i posaçëm për projektin, audite, përkthim, shumëfishim, sigurim, etj.), duke përfshirë shpenzime të shërbimit financiar (në veçanti shpenzime për transferta dhe garanci financiare kur kërkohet sipas Kontratës); 
g) tarifa dhe taksa, duke përfshirë TVSH-në, që paguhen dhe nuk mund të rikuperohen.
4.3.4 Shpenzime jo të pranueshme:
· kreditë, tarifat dhe interesi i kredive;
· pajisje zyre;
· provigjionet për humbjet ose detyrimet e mundshme në të ardhmen;
· shpenzimet e deklaruara nga Koordinatori dhe të financuara nga një tjetër projekt ose program pune;
· humbjet nga këmbimi valutor;
· kredi ndaj palëve të treta; 
· blerje toke ose ndërtesash;
· shpenzime në natyrë;
· shpenzime për pagat e personelit të administratave kombëtare dhe vendore.
Në formatin e buxhetit gjendet një tabelë me titull “Arsyetimi i shpenzimeve të vlerësuara” ku aplikantët mund të paraqesin për çdo zë buxheti sa më poshtë vijon: 
· shpjegim narrativ për secilin zë buxheti, duke treguar domosdoshmërinë e shpenzimeve dhe lidhjen e tyre me projektin (p.sh. duke iu referuar aktiviteteve ose rezultateve të projektit në përshkrimin e projektit) 
· arsyetim i përllogaritjes së shpenzimeve të vlerësuara (ju lutemi, vini re se vlerësimi duhet të bazohet në shpenzime reale) 
4.3.5 Mënyrat e pagesës
Pagesa e fondeve për projektet që miratohen do të bëhet menjëherë pas miratimit të shpenzimeve nga Autoriteti Kontraktues, në përputhje me Kontratën e Grantit (Aneksi E).
5 SI TË PËRGATISIM DHE TË DËRGOJMË PROJEKT-PROPOZIME
Projekt-propozimet duhet të dorëzohen në gjuhën lokale, së bashku me përmbledhjen e aplikimit në gjuhën angleze, në përputhje me udhëzimet e parashikuara në këtë Udhëzues dhe në formularin e Aplikimit.  
Aplikimet me shkrim dore nuk do të pranohen.
Aplikantët duhet të dorëzojnë paketën e plotë të aplikimit që përfshin: 
 
A. Formularin e aplikimit (duke përfshirë Deklaratën e nënshkruar dhe vulosur nga aplikanti dhe një listë kontrolli të plotësuar) 

B. Buxhetin (të dyja skedat e plotësuara – buxheti dhe justifikimi)
të cilat duhet të dorëzohen nagegranting@gmail.com brenda datës 1maj 2020, deri në orën 23:59. Vetëm dorëzimet e listuara në këtë udhëzues dhe formularët e renditur në listën e kontrollit do të vlerësohen. Mos dërgoni dokumente shtesë, përveçse nëse deklarohet në mënyrë specifike në Formularin e Aplikimit. Aplikantët potencial mund të dërgojnë pyetje për Programin e Grantit ose për dokumentet për t’u dorëzuar në të njëjtën adresë emaili të përmendur më sipër, deri më datë 21 prill 2020. Pyetjet dhe përgjigjet me shënime të rëndësishme për aplikantët do të publikohen në  
https://anrd.al/ongoing/nage-2/   jo më vonë se data 24 prill 2020.
Bashkë me paketën e aplikimit, aplikantët duhet të dorëzojnë dokumentet e mëposhtme: 
· Një kopje të Vendimit të regjistrimit të OSHC-ve në Regjistrin e organit kompetent për aplikantin (me nënshkrimin dhe vulën e dukshme të organit kompetent);
· Një kopje të Statutit të organizatës për aplikantin (me nënshkrimin dhe vulën e dukshme të përfaqësuesit të autorizuar të OSHC-së); 
· Një kopje e bilancit dhe përllogaritjes së fitimit dhe humbjeve të organizatës për vitet 2017
, 2018 dhe 2019 për aplikantët;  
· Skedën origjinale e subjektit ligjor të aplikantit (Shtojca C në paketën e aplikimit) e nënshkruar dhe vulosur nga një përfaqësues i autorizuar. Dokumenti plotësohet në mënyrë elektronike;
· Formularin origjinal të identifikimit financiar të aplikantit (Shtojca D në paketën e aplikimit), të nënshkruar dhe vulosur nga një përfaqësues i autorizuar i aplikantit dhe i certifikuar nga banka ku aplikanti ka llogarinë. Dokumenti plotësohet në mënyrë elektronike. 

Nëse dokumentet e sipërpërmendura nuk dorëzohen bashkë me paketën e aplikimit, projekt-propozimi mund të refuzohet.
Paketa e aplikimit dhe dokumentet mbështetëse duhet të dorëzohen me email me lëndën “Mbështetje për organizatat e shoqërisë civile në kuadër të projektit NAGE - Rrjetëzim dhe Advokim për Ekonominë e Gjelbër”.
               Aplikimet e paplota, aplikimet e dërguara me faks ose me ndonjë mjet tjetër që nuk parashikohet në këtë Udhëzues, aplikimet e dërguara me postë ose dorazi, apo të dërguara pas afatit nuk do të merren në konsideratë. 

Duke përdorur listën e kontrollit, aplikantët duhet të konfirmojnë që paketat e aplikimit dhe dokumentet e tyre mbështetëse të jenë të plota. Aplikimet e paplota mund të refuzohen.  
Organizatat e shoqërisë civile, projektet e të cilave do të shpallen fituese, do të përfitojnë mentorim dhe këshillim gjatë zbatimit të projektit. 
6 VLERËSIMI DHE PËRZGJEDHJA E PROJEKT-PROPOZIMEVE
Projekt-propozimet do të shqyrtohen dhe vlerësohen nga Autoriteti Kontraktues, por ekziston mundësia për t’u asistuar nga vlerësues të jashtëm. Të gjitha aplikimet do të vlerësohen në përputhje me hapat dhe kriteret e përshkruara në tekstin më poshtë. 
Nëse gjatë vlerësimit të projekt-propozimeve vendoset se projekt-propozimi nuk përmbush kriteret e pranueshmërisë të listuara në seksionin 4, ai do të refuzohet vetëm për këtë arsye. 
Vlerësimi i projekt-propozimeve do të bëhet në dy faza. 
6.1 Faza e parë: Hapja, kontrolli administrativ i projekt-propozimeve dhe verifikimi i pranueshmërisë së aplikantëve
Gjatë hapjes dhe kontrollit administrativ do të vlerësohen pikat e mëposhtme:
· Nëse është respektuar afati. Në të kundërt, aplikimi do to refuzohet automatikisht. 
· Nëse paketa e aplikimit i përmbush të gjitha kriteret e specifikuara në listën e kontrollit (kapitulli VIII i formularit të Aplikimit). Nëse ndonjë informacion i kërkuar mungon ose është i pasaktë, aplikimi mund të refuzohet vetëm për këtë arsye dhe nuk do të vlerësohet më tej.
· Verifikimi i pranueshmërisë do të kryhet bazuar në dokumentet mbështetëse të kërkuara nga Autoriteti Kontraktues. 
· Deklarata e aplikantit (seksioni VI i formularit të Aplikimit) do të verifikohet me dokumentet mbështetëse të paraqitura nga aplikanti. Çdo dokument mbështetës që mungon ose mospërputhje ndërmjet deklaratës së aplikantit dhe dokumenteve mbështetëse mund të rezultojë në refuzimin e aplikimit vetëm për këtë arsye. 
· Pranueshmëria e aplikantëve do të verifikohet në përputhje me kriteret e përcaktuara në seksionin 4.1.
6.2  Faza e dytë: Vlerësimi i projekt-propozimeve
Projekt-propozimet që e kalojnë këtë kontroll do të vlerësohen më tej për cilësinë e tyre, duke përfshirë buxhetin e propozuar dhe kapacitetin e aplikantëve. Kriteret e përdorura të vlerësimit paraqiten në grafikun e vlerësimit më poshtë. Kriteret e vlerësimit ndahen në dy lloje: kritere të përzgjedhjes dhe ato të dhënies së kontratës.
Kriteret e përzgjedhjes ndihmojnë për të vlerësuar kapacitetin operacional dhe financiar të aplikantëve dhe përdoren për të verifikuar nëse ata; 
· kanë burime të qëndrueshme dhe të mjaftueshme financiare për të vijuar aktivitetin e tyre gjatë gjithë projektit të propozuar dhe, kur është e përshtatshme, për të marrë pjesë në financimin (parafinancimin) e tij
· kanë kapacitet menaxherial, aftësi dhe kualifikime profesionale të nevojshme për të përfunduar me sukses projektin e propozuar
Kriteret e dhënies së kontratës ndihmojnë për të vlerësuar cilësinë e aplikimeve lidhur me objektivat dhe prioritetet e përcaktuara në udhëzues, dhe për të dhënë grante për projekte që maksimizojnë efikasitetin e përgjithshëm të thirrjes për propozime. Ato ndihmojnë për të përzgjedhur aplikimet për të cilat Autoriteti Kontraktues mund të ketë besim se përputhen me objektivat dhe prioritetet e tij. Ato mbulojnë përshtatshmërinë e projektit, konsistencën e tij me objektivat e thirrjes për propozime, cilësinë, ndikimin e pritshëm, qëndrueshmërinë dhe efikasitetin e kostove.
Grafiku i vlerësimit ndahet në seksione. Secili seksion do të pikëzohet nga 1 deri në 20 pikë. 
	Kriteret
	Shpjegimi
	Pikët

	1. Përvoja dhe kapaciteti i aplikantit 
	· A ka aplikanti ekspertizën dhe përvojën e nevojshme në zbatimin e projektit?
	20

	2. Përshtatshmëria e projektit
	· Sa i përshtatshëm është propozimi me objektivat e Thirrjes dhe një ose më shumë tregues të projektit NAGE?
· Sa i përshtatshëm është propozimi me nevojat dhe kufizimet e grupeve të synuara dhe përfituesve fundorë?
· Sa qartësisht përcaktohen dhe sa strategjikisht përzgjidhen ata që janë përfshirë (përfituesit fundorë, grupet e synuara)? A janë përcaktuar qartësisht nevojat e tyre dhe a i adreson propozimi ato si duhet?
	20

	3. Cilësia e projekt-propozimit

	· A janë objektivat dhe rezultatet e projektit të arritshme brenda periudhës kohore të specifikuar dhe buxhetit të disponueshëm?
· Sa koherent është planifikimi i përgjithshëm i projektit?
	20

	4. Ndikimi i projektit në përmirësimin e fushës tematike 
	· Çfarë përmirësimesh sjell propozimi në fushën tematike?
· Si e përmirëson ai zhvillimin e qëndrueshëm në komunitetet vendore?
	20

	5. Efikasiteti i kostove 
	· A pasqyrohen si duhet në buxhet aktivitetet e projektit?
· A janë çmimet në përputhje me çmimet ekzistuese të tregut?
· A janë të kënaqshme rezultatet e pritshme krahasuar me buxhetin?
	10

	6. Qëndrueshmëria e projektit
	· Si do të ruhen rezultatet e projektit në të ardhmen?
· A ka gjasa që projekti të ketë një efekt shumëfishues?
	10

	Pikët totale 
	100


Kriteret e detajuara të përzgjedhjes për përcaktimin e shumës së saktë të mbështetjes financiare, që do të merret në konsideratë gjatë procesit të përzgjedhjes, janë: 
· Përvoja e mëparshme dhe kapacitetet e aplikantit;
· Buxheti i kërkuar kundrejt numrit të përfituesve;
· Efikasiteti i kostove të aktiviteteve dhe rezultateve të propozuara; 
· Shpenzime në përputhje me shpenzimet mesatare të tregut; 
· Ndikimi mbi grupet e synuara dhe përfituesit fundorë;
· Fizibiliteti dhe mundësia për shumëfishimin e idesë;
· Efekti në mjedisin natyror.
Pas vlerësimit, aplikimet do të renditen sipas pikëve të tyre. Në rast kursimesh, fondet e mbetura mund të përdoren për të financuar grante shtesë sipas pikëve të tyre. 
Gjithashtu, do të përgatitet një listë rezervë duke ndjekur të njëjtat kritere. Kjo listë do të përdoret nëse grantmarrësi nuk fillon me zbatimin e aktiviteteve brenda afatit kohor të përcaktuar të projektit.
Lista e projekteve të dhënë me grante do të publikohet në  https://anrd.al/ongoing/nage-2/
7 NJOFTIM I VENDIMIT TË AUTORITETIT KONTRAKTUES
7.1 Përmbajtja e vendimit 
Aplikantët do të njoftohen me shkrim për vendimin e Autoritetit Kontraktues lidhur me projekt-propozimet e tyre, dhe nëse propozimi i tyre refuzohet, do të njoftohen edhe për arsyet për këtë vendim negativ dhe grafikun e pikëve.    
Aplikanti që beson se është dëmtuar për shkak të një gabimi ose parregullsie gjatë procesit të dhënies së grantit mund të depozitojë një ankesë. Shihni seksionin 2.4.15 të Udhëzuesit Praktik për Projektet e Jashtme të BE-së http://ec.europa.eu/europeaid/prag/previousVersions.do (versioni 2016.0).  
7.2 Kushtet për zbatimin
Pas vendimit për dhënien e një granti, secilit aplikant të përzgjedhur do t’i ofrohet një Kontratë Granti. Me nënshkrimin e Kontratës së Grantit, aplikantët pranojnë kushtet kontraktuale. Në rast nevoje, qartësimi i buxhetit mund të bëhet përpara nënshkrimit të kontratës.
Kontratat e Grantit do të nënshkruhen në gjuhën shqipe dhe angleze. 
8. VIZIBILITETI  
Aplikantët duhet të ndërmarrin të gjitha hapat e nevojshëm për të promovuar faktin që Bashkimi Evropian ka financuar ose bashkëfinancuar projektin. Për aq sa është e mundur, projektet që financohen plotësisht ose pjesërisht nga Bashkimi Evropian duhet të përfshijnë aktivitete informimi dhe komunikimi, të planifikuara për ndërgjegjësimin e audiencave të veçanta dhe të përgjithshme mbi arsyet për projektin dhe mbështetjen e BE-së për projektin në vendin ose rajonin në fjalë, si dhe mbi rezultatet dhe ndikimin e kësaj mbështetjeje.
Aplikantët duhet të pajtohen me objektivat dhe prioritetet, dhe të garantojnë vizibilitetin e financimit të BE-së (shihni Manualin e Komunikimit dhe Vizibilitetit për projektet e jashtme të BE-së, të specifikuara dhe publikuara nga Komisioni Evropian në https://ec.europa.eu/europeaid/communication-and-visibility-manual-eu-external-actions_en) (të ndiqen të dyja versionet nga viti 2010 dhe 2018).
Aplikantëve iu kërkohet t’i kushtojnë vëmendje të veçantë komunikimit, vizibilitetit dhe marrëdhënieve me median, duke dedikuar fonde për kontraktimin e shërbimeve të vizibilitetit mediatik online dhe offline nga një ekspert komunikimi ose një shtyp i specializuar dhe agjenci mediatike/ofrues shërbimi.  
9. TABELË TREGUESE
	
	Data
	Ora

	Afati për të kërkuar sqarime nga Autoriteti Kontraktues
	21.04.2020
	  - 17.00

	Data e fundit kur jepen sqarime nga Autoriteti Kontraktues
	24.04.2020
	  - 17.00

	Afati për dorëzimin e projekt-propozimeve
	01.05.2020

	   23:59

	Njoftimi i aplikantëve mbi rezultatet e vlerësimit
	22.05.2020 *
	  -17.00

	Nënshkrimi i kontratës
	26.05.2020
	  -17.00


*Datat mund të ndryshojnë gjatë procedurës së Thirrjes për propozime 

10. LISTA E SHTOJCAVE   
Dokumente për plotësim 
Shtojca A:
Formulari i aplikimit për grant (format Word)
Shtojca B:
Buxheti (format Excel)
Shtojca C:
Formular i të dhënave të subjektit ligjor
Shtojca D:
Formular i identifikimit financiar
dokumente për informacion 
Shtojca E:
Kontrata e Grantit 
-
Shtojca I - Raport model narrativ i ndërmjetëm dhe përfundimtar
-
Shtojca II - Format i Raporteve Financiare
-
Shtojca III - Format standard për transferimin e pronësisë së aseteve 

� Mal i Zi, Serbi, Bosnjë dhe Hercegovinë, Maqedoni e Veriut, Shqipëri dhe Kosovë 


� 6 projekte për vend të synuar 


� Vlen për OSHC-të e regjistruara përpara vitit 2017.






